
Ávarp skólameistara

Horft fram á veginn.

Fjölbrautaskólinn í Breiðholti er stór og öflug
stofnun með metnað fyrir hönd íslensks
samfélags. Við viljum reka skóla sem mætir
námsþörfum ungs fólks, gefur þeim færi á að
eflast í samskipta- og samvinnufærni og eykur
með þeim starfs- og sköpunargleði.
Nemendur, fjölskyldur og aðrir hagaðilar
verða ávallt að geta treyst því að nám í FB sé
góður kostur.

Reykjavík á vordögum 2022,

Guðrún Hrefna Guðmundsdóttir
skólameistari

2021
FB er opinber framhaldsskóli, starfræktur
samkvæmt lögum nr. 80/2008 um
framhaldsskóla og eru lokapróf frá skólanum
stúdentspróf af bóknámsbrautum,
stúdentspróf af listnámsbrautum,
stúdentspróf af stúdentsbraut að loknu
starfsnámi, próf í húsasmíði, rafiðngreinum,
snyrtifræði og lokapróf af sjúkraliðabraut.
Einnig býður skólinn upp á fjögurra ára nám á
starfsbraut, nám á framhaldsskólabraut til
undirbúnings námi á námsbrautum skólans og
eins árs nám í íslensku fyrir erlenda nemendur.
Í FB er kennt í dagskóla og kvöldskóla.
Rekstrarfé ákvarðast af fjárheimildum Alþingis.

Hlutverk og skipulag

2

 VIRÐING
FJÖLBREYTNI

SKÖPUNARKRAFTUR



Stór hluti þeirra nemenda FB sem kemur strax eftir 10. bekk býr í Breiðholtinu eða
yfir 40%. Gaman er að segja frá því að 33% af nemendum dagskólans búa í Breiðholti
og því stutt að fara í skólann. 67% nemenda búa annars staðar, sumir koma frá
Selfossi, Hveragerði, Akranesi eða Suðurnesjum á hverjum degi og 17%
kvöldskólanema býr í Breiðholti.

 

Fjölbrautaskólinn í Breiðholti (FB) var
stofnaður árið 1975.

FB var fyrsti fjölbrautaskólinn sem
tók til starfa á Íslandi. Skólinn
stendur við Austurberg 5 í Breiðholti
og Hraunberg 8 (Smiðjan).

Hefðbundin kynjaskipting er nokkuð jöfn í
nemendahópi skólans. Hlutfall þeirra sem
skilgreina sig sem karla og konur er nánast
jafnt og svo eru nokkur sem skilgreina sig
sem hán eða eru með óskilgreint kyn.

Kennarar eru 110 talsins og hafa allir lokið háskólaprófi eða fagprófi, þar
af 40 með MA/MS/M.Ed.próf. Með kennsluréttindi eru 104 kennarar.
Mjög öflugt stuðningskerfi er fyrir nemendur í skólanum en þrír náms- og
starfsráðgjafar, sálfræðingur í 50% starfi og markþjálfi í hlutastarfi veita
ráðgjöf og stuðning til nemenda. Þá hafa nemendur á fyrsta ári
umsjónarkennara og vinnustofa nemenda, með starfandi sérkennara, er
opin á daginn. Fjölmargt annað starfsfólk vinnur við skólann enda
starfsemi sem krefst ólíkra starfskrafta sem mynda órjúfanlega keðju.

Hver erum við?



HVER ERUM VIÐ
Eftir góða reynslu af því að nýta matsal nemenda til kennslu á tímum heimsfaraldurs
vaknaði sú hugmynd að skapa rými fyrir nýnema sem höfðu hafið nám í FB á
haustönn 2020 og lítið sem ekkert getað mætt í skólann vegna faraldursins.
Nemendur í list- og verknámi höfðu fengið að koma í verklegar greinar, en þeir
nemendur sem stunduðu bóknám höfðu lítið eða ekkert fengið annað en
fjarkennslu. Til þess að koma til móts við þarfir þeirra var ákveðið að mynda þrjá
námshópa þar sem nemendafjöldi var innan samkomutakmarkana og að kennarar
sinntu þeim sem hópi þvert á þá áfanga sem þeir voru skráðir í. Var þeim skipt niður
eftir því hvar þeir voru staddir í íslensku og fengu kennslu í íslensku, ensku og
stærðfræði á staðnum fyrir hádegi. Eftir hádegi sinntu þeir öðru námi í fjarkennslu.
Fyrirkomulagið mæltist vel fyrir og varð til þess að nemendur fengu að vera saman
og kynnast hluta úr degi á þessum flóknu tímum. 

Í mars bauð skólinn nemendum 10. bekkjar og forráðamönnum þeirra í heimsókn í
skólann. Vegna samkomu takmarkana buðum við grunnskólanemendum að skrá sig
á heimasíðu skólans í litlum hópum og velja sér tíma sem þeim hentaði. Þetta
fyrirkomulag reyndist vel og var mjög góð aðsókn á kynningar skólans.

Nemendur á tölvubraut gerður sér lítið fyrir og unnu úrvalsdeildina í
Forritunarkeppni Framhaldsskólanema sem haldin var í Háskólanum í Reykjavík.
Skólinn tekur á hverju ári þátt í keppninni og vinna bæði nemendur og kennarar að
undirbúningi af miklum metnaði.

Í apríl var haldin á Teams frumkvöðlakeppni í Erasmus verkefninu European Voice of
Sales sem skólinn tekur þátt í ásamt nemendum og kennurum frá Ítalíu, Portúgal,
Noregi og Finnalandi. Alls tóku 100 nemendur þátt og unnið var í fjóra daga í
skólanum og stóðu nemendur okkar sig frábærlega. 

 Helstu fréttir af skólastarfinu 

Bílabíó á vegum nemendafélags FB vorið 2021

HVER ERUM VIÐ

Haustið 2021 var ákveðið að bjóða 2004 árganginum í nýnemaferðina sem þau
misstu af haustið áður vegna heimsfaraldursins. Alls fóru 39 nemendur í þá ferð og
var þeim boðið að fara í Adrenalíngarðinn. Vel heppnaðist til og eftir skemmtunina
var boðið upp á hamborgara og franskar í mötuneyti skólans.

Sama haust fóru nýnemar (2005 árgangurinn) í ferð með umsjónarkennurum sínum.
Ákveðið var að fá alla umsjónarkennara með í ferðina og tókst það fyrirkomulag vel.
Var þetta gert til að nemendur og kennarar gætu kynnst betur og tekið virkan þátt í
að bjóða nemendur velkomna í skólann. Skipulag dagsins var þannig að farið í
Draugasafnið á Stokkseyri, hópefli, þrautabraut og fluglínu í Hveragerði. Að degi
loknum fór þessu hópurinn í hamborgaraveislu í matsal skólans. Alls fóru um 160
nemendur í ferðina af 194 nýnemum.

Í október komu 25 danskir menntaskólanemar úr Fredericia gymnasium í heimsókn
til okkar og dvöldu þeir á landinu í viku. Verkefnið tengdist sjálfbærni og var styrkt af
Nordplus-sjóðnum. Álíka margir nemendur frá okkur endurgjalda svo heimsóknina
og fara til Danmörku á vorönn 2022. 

Vegna samkomutakmarkana var lítið af viðburðum í félagslífi nemenda veturinn
2020-21, en nemendafélaginu tókst að skipuleggja Sæludaga, söngkeppni, bílabíó og
bingó eftir að ástandið batnaði vorið 2021. Á haustdögum 2021var vel heppnuð
náttfatanótt haldin í skólanum þar sem nemendur fóru í ýmsa leiki og fengu að gista
í skólanum.

Kátir nýnemar á leið í fluglínu

Í lok ársins 2020 barst skólanum ákall frá Vinnumálastofnun og mennta- og
menningarmálaráðuneytinu um námsúrræði fyrir nemendur af erlendum uppruna
sem vildu læra íslensku. Skólinn brást hratt við og strax í janúar 2021 hófst kennsla á
íslenskubraut fyrir erlenda nemendur. Samtals stunduðu 19 nemendur námið í 14
klukkustundir á viku og þeir sem luku öllu náminu fengu 18 einingar. Á haustönn
2021 hófum við framhaldsönn fyrir nemendur af erlendum uppruna sem höfðu
stundað byrjunarnámið á vorönninni eða sambærilegt nám annars staðar. Fjölmargir
nemenda okkar í byrjendanáminu höfðu fengið störf og skiluðu sér því ekki í
framhaldsnámið, en þrátt fyrir rýra þátttöku héldum við ótrauð áfram. Á seinni
önninni stunduðu nemendur nám í 10 klukkustundir á viku og fengu fyrir það 12
einingar. 

Námið hjá okkur hentar hverjum þeim sem vill ná tökum á íslensku á sem
skemmstum tíma. Það hentar jafnt þeim sem koma með formlega menntun frá
heimalandinu sem og þeim sem stefna á áframhaldandi nám á Íslandi. Öll kennsla í
framhaldsskólum á Íslandi fer fram á íslensku og því þurfa nemendur nauðsynlegan
grunn í íslensku til þess að ná utan um nám í framhaldsskóla.

Mikil aðsókn erlendra nemenda er á sjúkraliðabraut/sjúkraliðabrú FB og á það
sérstaklega við um kvöldskóla FB. Þar er meirihluti nemenda erlendar konur sem
starfa á heilbrigðisstofnunum á Íslandi og vilja bæta þekkingu sína og ljúka prófi af
sjúkraliðabraut/-brú. Þessi hópur fer sífellt stækkandi og sú staðreynd að þær búa oft
yfir bágri íslenskukunnáttu kallar á margvíslega aðstoð og þjónustu. 

Áður en námið hefst eru nemendur boðaðir í viðtal með fagstjóra og sérkennara. Þar
er boðið upp á stöðumat og nemendum ráðlagt að bæta við sig íslensku ef þurfa
þykir. Kennarar sjúkraliðabrautarinnar hafa reitt sig á aðstoð námsvers og fengið
auka aðstoð við prófahald og annað. Á haustönn 2021 var brugðið á það ráð að fá
inn aðstoð við lokaverkefni fyrir þennan hóp og mæltist það vel fyrir. Í kjölfarið var
ákveðið að breyta fyrirkomulagi lokaverkefnis á sjúkraliðabrú til þess að koma til
móts við flóknar þarfir þessa hóps. Í stað lokaverkefnis taka nemendur
samskiptaáfanga sem nýtist þeim mjög vel í starfi. 

6



Á starfsdögum kennara á vorönn 2021 bauð skólinn
starfsfólki sínu að taka þátt í kennsluráðstefnunni „World
Education Summit“ sem er skipulögð af breska
fyrirtækinu Osiris. Ráðstefnan spannaði fjóra daga með
allt að átta fyrirlestrum á dag. Samtals voru yfir 400
fyrirlesarar á ráðstefnunni. 

Vegna heimsfaraldursins hentaði starfsfólki vel að
fylgjast með fyrirlestrum að heiman en skólinn bauð
einnig upp á rými þar sem kennarar gátu komið saman
með góðri fjarlægð og fylgst saman með og rætt
fyrirlestrana. Almennt var mikil ánægja með fyrirlestrana
og einhverjir nýttu þetta tækifæri mjög vel.

Fjölbrautaskólinn í Breiðholti er
heimsmarkmiðaskóli UNESCO og á starfsdögum
vorið 2021 var farið í stefnumótunarvinnu þar sem
farið var yfir hvernig einstaka deildir og kennarar
vinna með heimsmarkmið Sameinuðu þjóðanna og
niðurstöður þeirrar vinnu unnar í skýrslu um
stöðuna. Þannig varð sýnilegt hvað hefur verið gert
og einnig hvar tækifærin til að gera betur felast.
Starfsdögum þessum lauk með því að stefna
skólans sem heimsmarkmiðaskóli var samþykkt.

Á vorönn 2021 var unnið að innleiðingu samskiptasáttmála fyrir stofnunina. Hann var
unninn á árinu 2020 að fyrirmynd samskiptasáttmála Landspítalans en staðfærður
fyrir FB sem menntastofnun. Sáttmálinn var samþykktur samhljóða á
starfsmannafundi í ágúst 2021.

Á vordögum 2021 bauð skólinn starfsfólki, í
tengslum við vorferð starfsmannafélagsins,
í kvöldverð og gistingu á Hótel Grímsborgir.
Var ferðin afar vel sótt og kærkomin
samvera starfsfólks eftir langt skólaár sem
einkenndist af samkomutakmörkunum og
fjarvinnu. Fóru starfsmenn því afar glaðir
inn í kærkomið frí.

Mynd fengin af www.grimsborgir.is

Árið 2021 var gert átak í skjalavistun í stofnunni. Við réðum tímabundið
verkefnastjóra til þess að aðstoða okkur við að fara í gegnum hinum ýmsu gögn og
ákveða hverju væri hægt að farga og hverju ætti að pakka og skila til Þjóðskjalasafns
til varðveislu. Einnig var farið í undirbúningsvinnu og ákveðið hvaða
skjalavistunarkerfi myndi henta stofnunni best. Í lok september afhenti skólinn
Þjóðskjalsafninu söguleg skjöl frá upphafi skólastarfs árið 1975 og fram til
ársins1990. Í skjalasendingunni eru fundargerðir, skjöl úr málasafni varðandi forsögu
skólans og starfsemi, námsferlar, umsóknir um skólavist, prófskírteini og einkunnir
nemenda. Hægt verður að fletta gögnunum upp í skjalskrá sem er aðgengileg á
heimasíðu safnsins. 

Haustið 2021 hófust framkvæmdir á lóð skólans samkvæmt teikningum unnum af
Ragnhildi Skarphéðinsdóttur landslagsarkitekt. Markmið þeirra breytinga var að
uppfæra og endurhanna skólalóðina í anda skóla heimsmarkmiðanna, auka hlut
náttúrunnar í hinu manngerða umhverfi, koma fyrir rafhleðslustöðvum fyrir rafbíla,
bæta aðstöðu fyrir flokkun úrgangs og koma fyrir skýlum fyrir reiðhjól á lóðinni.  Allar
þessar breytingar miðast að því að auka möguleika á vistvænni ferðamáta nemenda
og starfsfólks sem og á vistvænni losun úrgangs. Á sama tíma var sturtuaðstaða
starfsfólks bætt og nú geta allt að fjórir starfsmenn komist að í sturtu á sama tíma. 

Frá árinu 2020 hefur skólinn tekið að sér leiðsagnarkennslu og þjálfun
kennaranema frá Háskóla Íslands. Átta háskólanemar komu til okkar
haustið 2021 í starfsþjálfun í stærðfræði, náttúruvísindum og
listgreinum og eru kennaranemarnir hjá okkur allt skólaárið, tvær annir.

Frá afhendingu skjala til
Þjóðskjalasafns Íslands

Skólameistari með hluta skjalasafnsins

Á árinu 2021 bauðst starfsfólki að skrifa undir samgöngustyrk
við skólann. Til þess að fá fullan styrk skuldbindur starfsfólk sig
til þess að koma í skólann á vistvænan hátt minnst fjóra daga í
viku. Vistvænn ferðamáti telst gangandi, hjólandi eða með
almenningssamgöngum. Samgöngustyrkurinn nær ekki yfir
akstur rafbíla. Einnig býðst starfsfólki að skrifa undir hálfan
samgöngustyrk en þá er miðast við að notaður sé vistvænn
ferðamáti a.m.k. tvo daga í viku. Fyrir árslok 2021 höfðu 24
starfsmenn skrifað undir samgöngusamning.

https://inna.is/ferilbok

Á vorönn 2021 voru teknar í notkun færanlegar
kennslustofur á rafvirkjabraut. Voru þær tengdar við
skólabygginguna með tengigangi og gerðu þessar
kennslustofur skólanum kleift að sinna fleiri nemendum
sem vilja læra rafvirkjun. Mikill áhugi og gróska er á
rafvirkjabraut skólans.

Rafræn ferilbók hefur verið í innleiðingarferli í
vinnustaðanámi. Markmið ferilbókarinnar er að skapa
utan um hald um starfsnám nema á vinnustöðum.
Notkun rafrænnar ferilbókar átti að koma til framkvæmda
í lok ársins 2021. Þar sem undirbúningi var ekki alveg
lokið fékkst frestur á því út skólaárið.

Á haustönn 2021 voru tekin græn skref í ríkisrekstri og tókst okkur að uppfylla öll
fimm skrefin fyrir árslok. Verkefnið er fyrir ríkisstofnanir sem vilja draga úr
neikvæðum umhverfisáhrifum af starfsemi sinni og efla umhverfisvitund starfsfólks.

Kennslustjóri hélt utan um skólaþróunarverkefni haustið 2021. Hófst það með
fyrirlestri á kennarafundi þar sem kennarar voru hvattir til að rifja upp hvers vegna
þeir höfðu gerst kennarar. Skipulag var sett upp á TEAMS svæði kennara þar sem
kennslustjóri og skólameistari höfðu sett greinar, hlekki og efni um skólamál í
möppur. Þannig gátu kennarar skráð sig í hópa í opnu excel skjali. Haldnir voru þrír
skólaþróunarfundir á haustönn 2021.

Allir fagstjórar áttu samtal við kennslustjóra á haustönn þar sem málefni þeirra
deilda voru rædd. Reifaði kennslustjóri þar hugmynd um áfangarýni og í gegnum
samtal var ákveðið að fagstjórar myndu rýna áfanga á öðrum námsbrautum en þeim
sem þeir starfa venjulega á.

Vorið 2021 voru lausar stjórnendastöður við skólann auglýstar til umsóknar. Unnið
var að breytingu á skipuriti skólans. Þannig að í stað sviðsstjóra sem voru hluti af
stjórnendateymi skólans áður voru stöður fagstjóra stækkaðar og störf þeirra aukin
með nýjum starfslýsingum. Fagstjórar eru nú stjórnendur brauta, sinna bæði
nemendum og kennurum með reglulegu samtali og samráði. Skipurit skólans
breyttist í kjölfarið (sjá mynd). Bætt var við stöðu kennslustjóra og ráðið í það starf til
eins árs í tilraunaskyni. Kennslustjóri var þetta fyrsta ár jafnframt fagstjóri bóknáms.
Kennslustjóri er hluti af fimm manna yfirstjórn skólans. 

Stjórnendateymi skólans hittist vikulega á fundum þar sem allir fá tækifæri til þess að
ræða það sem brennur á þeim í þeirra deild. Litið er svo á að á stjórnandafundum
fari fram viðvarandi stefnumótun fyrir skólann. Ákveðið var að stjórnendateymi
skólans myndi halda utan um starfsmannasamtöl sem áður höfðu verið í höndum
skólameistara og aðstoðarskólameistara. Til undirbúnings þeirrar vinnu fékk
stjórnendateymið þjálfun frá Þekkingarmiðlun og af markþjálfa og sálfræðingi
skólans. 



Í FabLab Reykjavík geta nemendur skólans unnið að hugverkum sínum samhliða
námi sem gagnast vel í nýsköpunarhraðlinum MEMA. MEMA er nýsköpunarhraðall
framhaldsskólanema en sérstaða keppninnar er að öll teymi vinna að frumgerð að
lausn sem styður eitt af heimsmarkmiðum Sameinuðu þjóðanna. Fengist var við 12.
heimsmarkmiðið, ábyrga neyslu og framleiðslu. Fjölmargar umhverfisvænar og
nytsamlegar hugmyndir litu dagsins ljós og hugmynd þriggja nemenda í
Fjölbrautaskólanum í Breiðholti, sem snýst um að lengja líftíma rúmdýna, sigraði
nýsköpunarhraðalinn MEMA 2021. Hugmynd þeirra gengur út á að lengja líftíma
rúmdýna sem eru nú urðaðar heilar í gríðarlegu magni. SOFTBLOCK snýst um taka
dýnurnar í sundur og nýta þær í sófaeiningar sem hægt er að raða saman eftir
þörfum og aðstæðum notenda. Slíkar sessur henta afar vel í leikskólum, skólum og
frístundastarfi.

Sigurvegararnir ásamt leiðbeinendum 

FabLab Reykjavík er samvinnuverkefni Reykjavíkurborgar, atvinnuvega- og
nýsköpunarráðuneytis og Fjölbrautaskólans í Breiðholti með stuðningi mennta- og
menningarmálaráðuneytis. FabLab Reykjavík er staðsett í Fjölbrautaskólanum í
Breiðholti.



Nemendatölur

Nemendur skólans eru um 1800,  um 1200 í dagskóla og tæplega 600 í kvöldskóla.

Taflan hér að ofan sýnir hvernig nemendur raðast niður á námssvið dagskólans
síðustu fjögur ár. Skiptingin milli námssviða er nokkuð að breytast og eru nú um 33%
nemenda á bóknámsbrautum, um 43% á verknámsbrautum, um 14% í listnámi og
um 10% í undirbúningsnámi. Þetta segir þó ekki til um heildarskiptingu náms í
skólanum, því nemendur í kvöldskóla eru flestir í verknámi eins og sést á töflunni hér
að neðan, þ.e. sjúkraliðanámi, rafvirkjun og húsasmíði.

Fróðlegt er að skoða fjölda útskrifta eftir brautum skólans á árabilinu 2018-2021.

Á árinu 2021 útskrifuðust 304 nemendur
frá skólanum. 50 útskrifuðust af
rafvirkjabraut, 48 af sjúkraliðabraut, 41 af
húsasmiðabraut og 43 með stúdentspróf
að loknu starfsnámi. Af opinni braut
útskrifuðust 35 nemendur, 15 af tölvubraut,
22 af öðrum bóknámsbrautum, 25 af
listnámsbrautum og 8 af starfsbraut. Ljóst
er að útskriftir af verknámsbrautum eru
mun fjölmennari en af bók-, eða
listnámsbrautum. Munar þar miklu um
stóra hópa fólks sem sækir verknám í
kvöldskóla FB meðfram dagvinnustarfi sínu.
Eftirfarandi tafla sýnir hlutfallslega
skiptingu útskrifta eftir sviðum á árabilinu
2018-2021. Bent skal á að stúdentspróf að
loknu starfsnámi er flokkað með verknámi.

Markmiðasetning í stefnumiðaðri áætlun 2020-2022

Í stefnumiðaðri áætlun skólans fyrir árin 2020-2022 eru sett fram markmið fyrir
starfsemina, annars vegar hvað varðar nemendastarf og hins vegar hvað varðar
rekstrarþætti stofnunarinnar. Markmið A1-A3 um nemendastarfið eru sem hér segir:

Markmið um rekstrarþætti í stefnumiðaðri áætlun eru að efla gæðastjórnun (B1),
auka starfsánægju (B2) og stuðla að kolefnislausri framtíð (B3). Unnið er að öllum
þessum markmiðum innan skólans.

Fjármál og rekstur

Skólinn hefur verið rekinn innan ramma fjárheimilda,
en 2021 var 5,9 millj. kr. halli á rekstrinum.

